
Dóminura skal fullnægja með aðför að 
lögum. 

Nr. 23/1899: Ingvar Þorsteinsson 
gegn 

Jóhanni Þorkelssyni. 

D ó m u r : 
Sóknarpresturinn í Reykjavík, dómkirkjuprest-

ur Jóhann Þorkelsson, höfðaði mál þetta í héraði 
gegn tómthúsmanni Ingvari Þorsteinssyni til 
greiðslu á prestsgjöldura fyrir árin 1892—1898, og 
var málið dæmt í bæjarþingsrétti Reykjavikur 8. 
júní þ. á. á þá leið, að Ingvar Þorsteinsson skyldi 
greiða dómkirkjuprestinum hin umstefndu gjöld 
fyrir þau ár, sem sannað er, að hann hafi verið 
búsettur í Reykjavík sem húsmaður, nl, árin 1893 
—1898, að upphæð samtals 12 kr. 29 aur., en 
málskostnaður var látinn falla niður. Dómi þess-
um hefir Ingvar Þorsteinsson skotið til yfirdóms-
ins með stefnu, útgefinni 12. júlí þ. á., og hefir 
hann krafist þess, að hann verði sýkn dæmdur 
fyrir kröfum dómkirkjuprestins, og að presturinn 
verði dæmdur til að greiða málskostnað fyrir báð-
um réttum. Af sinni hálfu hefir dómkirkjuprestur 
Jóhann Þorkelsson krafist þess, að bæjarþings-
dómurinn verði staðfestur, og að áfrýjandi verði 
dæmdur til að greiða hæfilegan málskostnað. 

Það er sannað í málínu, að áfrýjandi hefir 
verið tómthúsmaður, húseigandi og húsráðandi í 

Reykjavík árin 1893-1898, og hefir undirdómar-
inn dæmt hann til að greiða prestsgjöld fyrír öll 
þessi ár, en prestsgjöldin eru eitt dagsverk fyrir 
hvert árið, reiknað til peninga eftir gildandi verð-
lagsskrá. Málsaðilar eru sammála um það, að á-
frýjandi hafi ekki greitt upp í gjöld þessi nema 
3 kr. 80 au., og hefir það verið dregið frá kröfu-
upphæð stetnda í undirréttardóminum. Málsaðila 
greinir og eigi á um upphæðina, sem lögð er und-
ir dóm, heldur um hitt, hvort áfrýjandi sé skyld-
ur að greiða presti dagsverk. Áfrýjandi heldur 
því fram, að honum sé eigi skylt að gjöra það. 

Dagsverk til prests er mjög gamalt gjald, 
sem þeir sóknarmenn prestins hafa átt að greiða, 
er í sjálfstæðri stöðu eru, en eigi gjöra skiftitiund 
og fyrir því greiða eigi presti tíund. Á hinn bóg-
inn var það eigi talið skilyrði fyrir akyldunni til 
að greiða dagsverk, að hlutaðeigandi teldi fram 
fé til tlundar. Gjaldskyldan styðst við mjög gamla 
réttarvenju, sem ýmsir biskupsúrskurðir á fyrri 
tímum hafa staðfest, svo og yfirvaldaúrskurðir á 
siðari tímum, sbr. t. d. synodalúrskurð 22. júlí 
1726. Um gjaldið er talað sem opinbert skyldu-
gjald í reglugjörð 17. júlí 1782, 8. gr. og 13. gr., 
og í konungsbréfi 21. maí 1817 er fyrir skipað, að 
vinnuhjú öll og bjúalaust húsfólk skuli inna af 
hendi dagsverk, ef persónur þessar tíunda 60 al. 
eða meira. Ura húsmenn, sem veita heimili for-
stöðu og halda hjú, eins og álita verður að áfrýj-
andi hatí gjört umrædd ár, ræðir þessi konungsúr-

skurður ekki, en samkvæmt áðurgreindri réttar-
venju um dagsverkagreiðsluna áttu þeir að greiða 
presti dagsverk án tillits til þess, bvort þeir ti-
unduðu nokkuð eða ekki neitt, ef þeir að eins eigi 
voru í skiftitiund, og á þessu er engin breyting 
orðin með konungsúrskurðinum 1817 eða siðar. 

Samkvæmt þessari venju, sem er eðlileg eftir 
uppruna dagsverksgjaldsins, er í samræmi við 
gildandi löggjöf og staðfest befir verið með mörg-
um úrskurðum yfirvaldanna, verður að álíta, að á-
frýjandi, sem var sjálfstæður maður og heimilis-
faðir í Reykjavík árin 1893—1898, ejgi að greiða 
presti dagsverk fyrir þessi ár. Og verður því að 
staðfesta hinn áfrýjaða bæjarþingsdóm að þvl leyti, 
sem hann skyldar áfrýjanda til að greiða gjöldin. 
Málskostnaðarákvæði dómsins samþykkist einnig, 
en sem málskostnað fyrir yfirdómi þykir rétt, að 
áfrýjandi greiði stefnda 15 kr. 

Þ v í d æ m i s t r é t t v e r a : 
Bæjarþingsdómurinn skal vera óraskaður. 

Afrýjandi Ingvar Þorsteinsson greiði stefnda 
dómkirkjupresti Jóhanni Þorkelssyni niáls-
kostnað íyrir yfirdómi, að upphæð 15 kr. 

Dóminum skal fullnægja áður liðnar séu 
8 vikur frá löglegri birtingu hans að viðlagðri 
aðför að lógum. 


